
КОМИ РЕСПУБЛИКАЛӦН ОЛАНПАС

Коми Республикаын олан жыръяскӧд, кутшӧмъясӧс сетӧны социальнӧя вӧдитчан оланін фондысь олан жыръяс медалан сёрнитчӧмъяс серти, да медалан керкаяскӧд  йитчӧм юалӧмъяс ладмӧдӧм йылысь



Примитӧма Коми Республикаса 
Каналан Сӧветӧн 			            2015 вося ӧшым тӧлысь 17 лунӧ

Тайӧ Оланпасыс Россия Федерацияса оланпастэчас серти ладмӧдӧ Коми Республикаын олан жыръяскӧд, кутшӧмъясӧс сетӧны социальнӧя вӧдитчан оланін фондысь олан жыръяс медалан сёрнитчӧмъяс серти, да медалан керкаяскӧд  йитчӧм ӧткымын юалӧм.
	
	1 статья. Коми Республикаын олан жыръяскӧд, кутшӧмъясӧс сетӧны социальнӧя вӧдитчан оланін фондысь олан жыръяс медалан сёрнитчӧмъяс серти, да медалан керкаяскӧд йитчӧм инӧда йитӧдъяс ладмӧдан юкӧнын Коми  Республикаса Каналан Сӧветлӧн уджмогъясӧ пырӧны:
1)  Коми Республикаын олан жыръяскӧд, кутшӧмъясӧс сетӧны социальнӧя вӧдитчан оланін фондысь олан жыръяс медалан сёрнитчӧмъяс серти, да медалан керкаяскӧд йитчӧм инӧда йитӧдъяс ладмӧдан юкӧнын Коми Республикаса оланпасъяс примитӧм;
2)  Коми Республикаын олан жыръяскӧд, кутшӧмъясӧс сетӧны социальнӧя вӧдитчан оланін фондысь олан жыръяс медалан сёрнитчӧмъяс серти, да медалан керкаяскӧд йитчӧм инӧда йитӧдъяс ладмӧдан юкӧнын Коми Республикаса оланпасъясӧ кутчысьӧм да олӧмӧ пӧртӧм бӧрся видзӧдӧм;
	3) мукӧд уджмог, кутшӧмъясӧс пыртӧма Россия Федерацияса оланпастэчасӧн Россия Федерацияса субъектъяслӧн канму власьт оланпас пӧртысь (бӧрйӧм) органъяслӧн уджмогъясӧ.

Статья 2. Коми Республикаын олан жыръяскӧд, кутшӧмъясӧс сетӧны социальнӧя вӧдитчан оланін фондса олан жыръяс медалан сёрнитчӧмъяс серти, да медалан керкаяскӧд йитчӧм инӧда йитӧдъяс ладмӧдан юкӧнын Коми  Республикаса Веськӧдлан котырлӧн уджмогъясӧ пырӧны:
1) Коми Республикаса олӧмӧ пӧртысь власьт орган, кутшӧмӧс Коми Республика нимсянь уполномочитӧма лоны Коми Республикаын социальнӧя вӧдитчан канму оланін фондса олан жыръяс кутысьӧн, да  Коми Республикаса олӧмӧ пӧртысь власьт орган, кутшӧмӧс Коми Республика нимсянь уполномочитӧма лоны здание либӧ зданиеын став жырсӧ кутысьӧн Россия Федерацияса оланін кодекслӧн 9117 статьяса 1 юкӧнын 1 пункт серти, урчитӧм;
2) сэтшӧм случайяс урчитӧм, кутшӧмъяс сетӧны позянлун абу налӧн оланін серти социальнӧя вӧдитчан оланін фондса олан жыръяс медалан сёрнитчӧмъяс кузя олан жыр сетӧмын нуждайтчысь гражданалы сетны учётӧ босьтӧм йылысь шыӧдчӧм Россия Федерацияса оланін кодекслӧн 9113 статьяса 4 юкӧн серти;
3) гражданалы, кодъяслы колӧ  социальнӧя вӧдитчан оланін фондса олан жыръяс медалан сёрнитчӧмъяс кузя олан жыр сетӧм, учётӧ босьтан пӧрадок урчитӧм, сы лыдын тайӧ учётӧ примитан, сійӧ примитӧмын ӧткажитан, сійӧс снимитан пӧрадок урчитӧм;
4) Коми Республикаса олӧмӧ пӧртысь власьт органӧн, кутшӧмӧс Коми Республика нимсянь уполномочитӧма лоны Коми Республикаын социальнӧя вӧдитчан канму оланін фондса олан жыръяс кутысьӧн,  гражданалысь социальнӧя вӧдитчан оланін фондса олан жыръяс медалан сёрнитчӧмъяс серти олан жыр сетӧм йылысь шыӧдчӧмъяс пӧрадок урчитӧм;
5) социальнӧя вӧдитчан медалӧм керкаяс да стрӧитчӧм вылӧ сетӧм либӧ индӧм му участокъяс учётӧ босьтан пӧрадок урчитӧм;
6) медалӧм керкаясӧн, кӧні став жыръясыс пырӧны Коми Республикаса канму эмбурӧ, да кутшӧмъяс лоӧны медалӧм керкаясӧн да  Коми Республикаса канму эмбурӧ пырысь олан керкаясӧн веськӧдлан пӧрадок урчитӧм;
7) социальнӧя вӧдитчан оланін фондса олан жыръяс медалан сёрнитчӧмъяс серти олан жыр медалӧмысь медыджыд мынтан мындасӧ урчитӧм;
8) Россия Федерацияса кар стрӧитан кодекслӧн 5 юкӧнын да 5528 статьяса 6 юкӧнлӧн 1 пунктын индӧм аукционса предметлысь медводдза донсӧ индан пӧрадок урчитӧм;
9) Коми Республикаса социальнӧя вӧдитчан оланін фондса олан жыръяс медалан сёрнитчӧмъяс серти кӧртымӧ сетысьяслӧн удж бӧрся йӧзкотырсянь видзӧдӧм котыртӧм, татшӧм кӧртымӧ сетысьяслысь уджсӧ качество асшӧрлуна донъялӧм нуӧдӧм да, кор колӧ, татшӧм кӧртымӧ сетысьяслысь уджсӧ содтӧд прӧверитӧм йылысь юалӧмъяс серти канму оланін дӧзьӧр органӧ шыӧдчӧм могысь социальнöйлань мунысь абу коммерческӧй организацияяс колана петкӧдлысьяслӧн участвуйтӧмӧн ӧтйӧза сӧвет лӧсьӧдӧм;
[bookmark: __DdeLink__7254_536048232]10)  мукӧд уджмог, кутшӧмъясӧс пыртӧма Коми Республикаса оланпастэчасӧн  Коми Республикаса Веськӧдлан котырлӧн уджмогъяс лыдӧ.

3 статья. Тайӧ Оланпасыс вынсялӧ сійӧс официальнӧя йӧзӧдӧм лунсянь дас лун кольӧм бӧрын.
Коми Республикаса Веськӧдлан котырлы примитны нормативнӧй инӧда актъяс, кутшӧмъяс могмӧдӧны тайӧ Оланпаслысь збыльмӧмсӧ.





Коми Республикаса Юралысьлысь                                              С.А. Гапликов
могъяс недыр олӧмӧ пӧртысь                                                           

 Сыктывкар
 2015 вося ӧшым тӧлысь 25 лун

